
Fundargerð samráðshóps SSH um velferðarmál – 49. fundur 2026  

Dagsetning fundar: 2. september 2026  

Tímasetning fundar: 8:30  

Fundarstaður: Hamraborg 9.  

Viðstaddir: Rannveig Einarsdóttir, formaður, (Reykjavík), Baldur Pálsson (Seltjarnarnesi), 
Guðlaug Ósk Gísladóttir (Hafnarfirði), Jóhanna Lilja Ólafsdóttir (Kópavogi), María 
Kristjánsdóttir (SÍS), Svanhildur Þengilsdóttir (Garðabæ) og Styrmir Erlingsson 
(Mosfellsbæ).   

Dís Sigurgeirsdóttir (Reykjavík) ritaði fundargerð. 

Gestir: Katrín Harpa Ásgeirsdóttir (Reykjavík), Rannveig María Þorsteinsdóttir, Nanna 
Björk Bjarnadóttir, Jón Kristján Rögnvaldsson og Atli Sturluson (Kópavogi), Guðrún Ágústa 
Guðmundsdóttir, framkvæmdastjóri, Anna María Jónsdóttir geðlæknir og Kristín Edda 
Óskarsdóttir félagssálfræðingur. 

 

 
1. Grænahlíð, fjölskyldumiðstöð, ný þjónusta fyrir börn, ungmenni og 

fjölskyldur barna með umfangsmiklar hjúkrunarþarfir  
Anna María og Kristín Edda kynna starfsemina, sem er úrræði á þriðja stigi. 
Fyrir börn með fjölþættan vanda en ekki fötlun, t.d. börn sem annars væru í 
Klettabæ.  Árangursmiðuð nálgun.  
 
Niðurstaða: Ánægja með kynninguna, úrræðið virðist svara ákveðinni þörf 
en það er þó mjög heilbrigðistengt og því nauðsynlegt að ríkið komi að. 
 

2. Samhjálp og rekstur áfangaheimilis í Kópavogi. 
Guðrún Ágústa Guðmundsdóttir, framkvæmdastjóri Samhjálpar kynnir 
starfsemina. Samhjálp rekur meðferðarheimilið Hlaðgerðarkot, Kaffistofu 
Samhjálpar ásamt áfanga- og stuðningsheimilum í Reykjavík og Kópavogi 
með samningi við sveitarfélögin. Samhjálp hefur í huga að reisa þrjú 
smáhús á lóð Hlaðgerðarkots fyrir búsetu eftir meðferð. Varðandi kaffistofu 
Samhjálpar þá er annað húsnæði í sigtinu í stað þess á Grensásvegi.  
Varðandi Áfangheimilið í Reykjavík þá eru þar nú tíu pláss.  
 
Varðandi Áfangaheimilið í Kópavogi þá eru átta pláss en stundum er 
vandkvæðum bundið að fylla þau. Áfangaheimilin eru bundin við lögheimili, 
þ.e. þjónustan stendur einungis þeim til boða sem eiga lögheimili í 
Kópavogi. Íbúar sem búa utan sveitarfélagsins vilja ekki flytja lögheimili sín 
því þá missa þeir réttindi sem þeir eiga í því sveitarfélagi sem þeir tilheyra. 
Kópavogur vill gjarnan að íbúar annarra sveitarfélaga á höfuðborgarsvæðinu 
geti nýtt laus pláss á áfangaheimilinu. Tvö pláss eru í boði til að byrja með.  



Þá vill Samhjálp setja á fót áfangaheimili fyrir konur. Gæti verið staðsett t.d. 
í Kópavogi en þjónað landinu.  
 
Niðurstaða: Sveitarfélögin á höfuðborgarsvæðinu draga upp samning um 
kaup á plássum á áfangaheimilinu í Kópavogi. Fyrirmyndir eru til að slíkum 
samningum.   
 
Rannveig María Þorsteinsdóttir og  Nanna Björk Bjarnadóttir frá Kópavogi 
taka sæti undir þessum lið.  
 

3. Staða varðandi NPA hjá Reykjavík. 
Katrín Harpa Ásgeirsdóttir skrifstofustjóri málefna fatlaðs fólks í Reykjavík 
kynnti hvað hefði gerst varðandi álitaefni um skammtímaveikindi síðan á 
síðasta fundi. Búið er að bjóða NPA miðstöðinni að eiga vinnufund með 
Reykjavíkurborg og félags- og húsnæðismálaráðuneytinu ásamt 
hagsmunaaðilum í september. SIS-mat á að verða skylda skv. væntanlegum 
breytingum á lögum um fatlað fólk með langvarandi stuðningsþarfir nr. 
38/2018. Starfshópur er að vinna skýrslu í Noregi en á ekki að skila fyrr en í 
lok árs. Sömu vandamál þar og hér.  Sveitarfélögin á höfuðborgarsvæðinu 
eru búin að gefa út að þangað til annað verður ákveðið þá gildir það sem 
hefur gilt um árabil. Ekki verður hvikað frá því. 
Áform eru hjá RVK um breytingar á reglum um NPA. Ekkert hefur hreyfst í 
reglugerðarmálum hjá ráðuneytinu þannig að það verður ekki beðið lengur. 
Spretthópurinn hjá ráðuneytinu hefur dregist á langinn og ekki líkur á neinni 
niðurstöðu varðandi heilbrigðishlutann þar. 
Fylgd á sjúkrahús. Misjafnt er hvað sveitarfélög eru að rukka fyrir vegna 
yfirsetu á sjúkrahúsi. 
 
Jón og Atli frá Kópavogi taka sæti undir þessum lið. 
  
Niðurstaða: Sveitarfélögin á höfuðborgarsvæðinu halda sig við það sem 
búið var að gefa út, að þar til ákvörðun hefur verið tekin um annað gildir það 
sem hefur gilt hingað til um veikindahlutfallið. Sveitarfélögin vonast eftir 
vinnufundi með NPA-miðstöðinni sem fyrst. Varðandi fylgd á sjúkrahús þá 
er ráðgjafahópnum falið að koma með tillögu að verklagi og einingarverði.   
 

4. Geðheilsuteymin. Þjónusta við Einhverfa.  
HRN og FRN vilja skoða betri tengingu við félagsþjónustu sveitarfélaga 
vegna þjónustu við einhverfa. Tengja geðheilsuteymi barna og 
velferðarþjónustu saman. Munu boða vinnufundar í haust þar sem kallað 
verður eftir fulltrúum frá velferðarþjónustu á höfuðborgarsvæðinu. Vilja 
stefna að viljayfirlýsingu varðandi samstarf.  
 

5. Púlsinn, miðlægt bráða- og viðbragðsteymi vegna ofbeldis meðal barna 
- Staðan 
Púlsinn er fullmannaður. Gengur vel. Eru í kynningarfasa. 11 beiðnir borist 
um aðkomu Púlsins. Púlsinn var með 10 mál opin í sumar. Beiðnir um 



aðkomu Púlsins hafa ýmist komið frá grunnskólum, félagsþjónustu, 
barnavernd eða lögreglu. Beiðnir hafa komið frá fimm af þeim sex 
sveitarfélögum sem koma að verkefninu og hafa varðað ólík atvik þar sem 
börn á miðstigi, unglingastigi og framhaldsskólaaldri hafa beitt hótunum um 
ofbeldi eða beitt líkamlegu ofbeldi. 

6. Samræmd móttaka flóttafólks. 
Engin sveitarfélög hafa fengið upplýsingar frá félags- og 
húsnæðismálaráðuneytinu varðandi framhald á samningum en það er víst 
von á því samkvæmt upplýsingum frá Sambandi íslenskra sveitarfélaga. 
Reykjavíkurborg hefur sagt upp öllum starfsmönnum í samræmdri móttöku 
frá og með 1. otkóber nk.  
   

7. Stafræn vegferð sveitarfélaganna 
Garðabær er að skoða tilraunaverkefni með gervigreindarlausn í 
ráðgjafasamtölum með  íslensku fyrirtæki, Mosfellsbær byrjaður að 
innleiða svipaða gervigreindarlausn með Beam. Reykjavík hefur ákveðið að 
fresta tilraunarverkefni sem fyrirhugað var með Beam um miðjan 
september. Kynningarfundi sem var búið að boða með Beam og 
sveitarfélögunum á höfuðborgarsvæðinu hefur því verið frestað en ákveðið 
að halda fundartímanum svo að tæknifólk sveitarfélaganna geti talað 
saman um starfræna innleiðingu. Tækninni fleygir fram og gervigreindin er 
leikbreytir í því sambandi. Hugsanlega þarf að endurskoða alla stafrænu 
vegferðina. 
 
Niðurstaða: Tæknifólk sveitarfélaganna ásamt félagsmálastjórum verður 
boðað á fundinn 9. sept. til að samtals. Stafræn vegferð sveitarfélaganna er 
gott efni fyrir haustfund. 
 

Fundi slitið kl. 10:50. 

 


